
Татар халык җыры

Ишкәкче карт

Ай-һай да гына дими көйләр килми,
Кайгылар ук күрми ир булмый.
Нинди генә итеп сөйләсәң дә,
Чит-ят илләр туган ил булмый.

Агыйделкәй буе гөлләр тулы,
Гөлләрендә сөмбелләр тулы;
Күлләрендә йөзәр кыр казлары,
Талларында былбыллар тулы.

Агым су төбендә ни ялтырый?
Агыйделкәйләрнең ак ташы.
Кайда гына бармый, ниләр күрми
Ир-егеткәй белән ат башы.


